
[bookmark: _Toc143761375][bookmark: _Toc189690365]An Réamhrá
Tugtar an ceart d’ábhair sonraí (daoine aonair) le hAirteagal 15 den Rialachán Ginearálta maidir le Cosaint Sonraí (RGCS) rochtain a iarraidh ar fhaisnéis a bhaineann go díreach nó go hindíreach leo (sonraí pearsanta) agus a phróiseálann Rialaitheoirí Sonraí (iad sin a chinneann cén chaoi agus cén fáth a bpróiseáiltear sonraí). Éilítear an ceart sin trí Iarraidh ar Rochtain ó Ábhar Sonraí a chur isteach, agus tugtar breac-chuntas sa bheartas seo ar na céimeanna a bhíonn i gceist nuair a fhaightear iarraidh dá leithéid.  
1. [bookmark: _Toc143761376][bookmark: _Toc143671252][bookmark: _Toc16777591][bookmark: _Toc189690366]Cuspóir
Is é cuspóir an bheartais seo an próiseas trínar cheart déileáil le hIarrataí ar Rochtain ó Ábhar Sonraí (IRÁSanna) a shainiú. Tacóidh cur i bhfeidhm cur chuige seasmhach i leith IRÁSanna leis an gCoimisiún Toghcháin a oibleagáidí faoi RGCS a chomhlíonadh.
2. [bookmark: _Toc143761377][bookmark: _Toc21360750][bookmark: _Toc189690367]Raon Feidhme
Tá an beartas seo i bhfeidhm ar fhostaithe uile an Choimisiúin Toghcháin (“an Coimisiún”). 
3. [bookmark: _Toc143761378][bookmark: _Toc21360751][bookmark: _Toc189690368]Ráiteas Beartais
Is uirlis riachtanach é an beartas seo chun cur chuige seasmhach ar fud an Choimisiúin a chur chun cinn i leith IRÁSanna a phróiseáil.

[bookmark: _Toc21360752][bookmark: _Toc143761379][bookmark: _Toc189690369]3.1 Céard is Iarraidh ar Rochtain ó Ábhar Sonraí ann?
Is sásra í an Iarraidh ar Rochtain ó Ábhar Sonraí (IRÁS) trínar féidir le duine aonair a gceart a dhearbhú chun aon sonraí pearsanta a choinníonn an Coimisiún fúthu a iarraidh.  Caithfidh an Coimisiún, mar an rialaitheoir sonraí, an fhaisnéis a iarrtar a sheoladh chuig an ábhar sonraí laistigh de mhí amháin den iarraidh i scríbhinn a fháil, nó laistigh de mhí amháin d’aon fhaisnéis eile a iarrtar agus a theastaíonn a fháil ón ábhar sonraí chun an iarraidh a chomhlíonadh. 

I gcúinsí eisceachtúla amháin, nuair a bhíonn iarrataí casta nó iomadúil, ceadaítear don Choimisiún an spriocdháta sin a shíneadh go trí mhí. Tá sé d’oibleagáid fós ar an gCoimisiún sna cúinsí sin an t-ábhar sonraí a fhreagairt laistigh de mhí amháin chun an chúis a bhfuil gá le síneadh a mhíniú. 

Nuair atá IRÁS á dhéanamh, tá sé de cheart ag daoine aonair:

· Go dtabharfaí tuairisc ar na sonraí a choinnítear fúthu dóibh,
· Go gcuirfí ar an eolas iad faoi na críocha dá bhfuil na sonraí á n-úsáid, 
· Go gcuirfí ar an eolas iad faoi na nochtaí a dhéantar nó a d’fhéadfaí a dhéanamh,
· Go gcuirfí ar an eolas iad faoi fhoinse na sonraí,
· Go dtabharfaí cóip dá sonraí pearsanta dóibh
[bookmark: _Toc21360754][bookmark: _Toc143761380][bookmark: _Toc189690370]3.2 IRÁS a dhiúltú nó táille a ghearradh air
Faoi RGCS, d’fhéadfadh údar a bheith ag an gCoimisiún i gcúinsí áirithe chun IRÁS a dhiúltú, ar nós más ríléir nach bhfuil aon bhunús le hiarraidh nó go bhfuil sí iomarcach. Caithfidh an Coimisiún a bheith in ann a léiriú go soiléir cén fáth a gcomhlíonann an iarraidh na critéir sin. 

Má mheastar gur ríléir go bhfuil iarrataí gan bhunús nó go bhfuil siad iomarcach, mar go bhfuil siad athdhéantacht go háirithe, féadfaidh an Coimisiún táille réasúnta a ghearradh, ag cur na costais riaracháin a bhaineann leis an fhaisnéis a sholáthar san áireamh, nó diúltú freagairt don iarraidh.

Cosúil le comhlachtaí poiblí eile, tá an Coimisiún i dteideal táille réasúnta a ghearradh sa chás gur ríléir go bhfuil iarraidh gan bhunús, iomarcach nó athdhéantach.  I gcásanna dá leithéid, ba cheart don táille sin a bheith coibhéiseach leo siúd a fhorordaítear sna rialacháin um Shaoráil Faisnéise.

Má dhiúltaíonn an Coimisiún freagairt d’iarraidh, caithfidh sé a mhíniú go soiléir don duine aonair cén fáth a ndearnadh an cinneadh sin, agus ba cheart dó iad a chur ar an eolas freisin faoina gceart gearán a chur faoi bhráid an Choimisiúin um Chosaint Sonraí agus leigheas breithiúnach a fháil laistigh de mhí amháin.

Caithfear dul i gcomhairle leis an Oifigeach Cosanta Sonraí i ngach cás mar sin.

[bookmark: _Toc21360755][bookmark: _Toc143761381][bookmark: _Toc189690371]3.3 An próiseas chun déileáil le IRÁS 
Leagtar amach sa chuid seo an próiseas atá le glacadh nuair atáthar ag déileáil le IRÁS.  

[bookmark: _Toc143761382][bookmark: _Toc189690372]3.3.1 Nuair a fhaightear IRÁS
Gheofar IRÁSanna ar an bhfoirm chaighdeánach IRÁS nuair is féidir (Aguisín 1). Tá an fhoirm sin ar fáil ar shuíomh gréasáin an Choimisiúin agus is féidir í a chur ar fáil mar chóip chrua freisin, ach í a iarraidh.  Níl sé éigeantach an fhoirm a úsáid agus má chuireann ábhar sonraí iarraidh isteach i dteannta dóthain fianaise ar a gcéannacht i bhformáid eile, caithfear an IRÁS a phróiseáil.  

Nuair a fhaightear IRÁS, déanfaidh faighteoir ainmnithe an Choimisiúin, an tOifigeach Cosanta Sonraí, athbhreithniú ar an iarraidh chun a dheimhniú go bhfuil an cruthúnas aitheantais a thugtar dóthanach agus cruinn. 
 
[bookmark: _Toc143761383][bookmark: _Toc189690373]3.3.2 Céannacht an iarratasóra a fhíorú
Caithfidh an Coimisiún ‘iarrachtaí réasúnta’ a dhéanamh chun céannacht an iarrthóra a chinntiú.  Go hiondúil, déanfar sin trí chruthúnas aitheantais ar a bhfuil grianghraf a iarraidh, m.sh. Cárta Seirbhísí Poiblí, Pas, Ceadúnas Tiomána, srl., agus cruthúnas ar sheoladh (bille nó litir ó Roinn Rialtais a fuarthas le deireanaí). Má tá amhras réasúnta ar an gCoimisiún faoi chéannacht an duine a dhéanann an iarraidh, d’fhéadfadh go mbeadh gá lena iarraidh go soláthrófaí faisnéis bhreise chun céannacht an ábhair sonraí a dheimhniú.  D’fhéadfadh go mbeadh gá freisin le faisnéis bhreise a iarraidh ón ábhar sonraí chun cabhrú le haon sonraí pearsanta ábhartha a aimsiú.

Sa chás go mbaineann IRÁS le duine atá faoi bhun 18 mbliana d’aois, fíoróidh an Coimisiún céannacht an tuismitheora nó an chaomhnóra.

Nuair atá an tOifigeach Cosanta Sonraí sásta go gcomhlíonann an iarraidh na critéir ábhartha ar fad, glactar leis an IRÁS agus sanntar dáta críochnaithe aon mhí amháin ón nglacadh. Cuireann an tOifigeach Cosanta Sonraí an fhaisnéis sin in iúl don iarrthóir ar ríomhphost nó i litir, más gá. Seoltar an IRÁS ar aghaidh ansin chuig an bpearsanra ábhartha sa Rannóg/sna Rannóga ábhartha le haghaidh gnímh agus freagairt dhíreach.

[bookmark: _Toc143761384][bookmark: _Toc189690374]3.3.3 IRÁSanna a Phróiseáil
Bainisteoidh an tOifigeach Cosanta Sonraí fíorú tosaigh na céannachta agus admhóidh an iarraidh.   

Cosúil leis an bpróiseas chun freagairt d’iarrataí um Shaoráil Faisnéise, má tá an IRÁS faoi fhreagracht aonair Rannóige amháin, déanfaidh an Rannóg sin an fhreagairt a chur i dtoll a chéile agus a sheoladh chuig an iarrthóir.  Ba cheart an tOifigeach Cosanta Sonraí a chóipeáil ar an gcomhfhreagras ar fad a sheoltar chuig an iarrthóir ar dataprotection@electoralcommission.ie. Má bhaineann IRÁS le níos mó ná Rannóg amháin, ba cheart na freagairtí a sheoladh chuig an Oifigeach Cosanta Sonraí a dhéanfaidh an fhreagairt a chomhordú.  

[bookmark: _Toc143761385][bookmark: _Toc189690375]3.3.4 Diúltú do IRÁS, an teorainn ama a shíneadh nó táille a ghearradh
Ba cheart dul i gcomhairle leis an Oifigeach Cosanta Sonraí a luaithe is féidir má tá diúltú IRÁS, nó síneadh leis an teorainn ama nó gearradh táille á bhreithniú.

Má dhéantar cinneadh diúltú do IRÁS, caithfidh an Rannóg a leagan amach go soiléir na cúiseanna a mheastar gur ríléir go bhfuil an iarraidh gan bhunús nó go bhfuil sí iomarcach, agus caithfear an míniú sin a thabhairt don ábhar sonraí laistigh de mhí amháin.  Caithfear an t-ábhar sonraí a chur ar an eolas freisin faoina gceart gearán a chur faoi bhráid an Oifigigh Cosanta Sonraí faoin gcinneadh sin, agus faoina gceart do leigheas breithiúnach ina dhiaidh sin ar chinneadh atá ina cheangal de réir an dlí ón Oifigeach Cosanta Sonraí.

I gcúinsí eisceachtúla, nuair a bhíonn iarrataí casta nó iomadúil, d’fhéadfaí a chinneadh an tréimhse comhlíontachta a shíneadh dhá mhí eile.  Sa chás sin, caithfear an té a rinne an iarraidh a chur ar an eolas faoi laistigh de mhí amháin den iarraidh a fháil, agus míniú a thabhairt dóibh faoin gcúis atá leis an síneadh.

I gcásanna ina gcoinnítear líon mór faisnéise faoi dhuine aonair, féadfar a iarraidh ar an duine sin eolas níos mionsonraí a thabhairt faoi na sonraí pearsanta atá á lorg, chun cuardach na sonraí a chúngú (Aithris 63 de RGCS). 

Níl díolúine in RGCS i leith iarrataí a bhaineann le líon mór sonraí, ach caithfear a mheas an ríléir go bhfuil an iarraidh gan bhunús nó go bhfuil sí iomarcach.

Ní féidir táille réasúnta a ghearradh, ag cur na costais riaracháin a bhaineann leis an fhaisnéis a sholáthar san áireamh, ach amháin má mheastar gur ríléir go bhfuil iarrataí gan bhunús nó go bhfuil siad iomarcach, mar go bhfuil siad athdhéantacht go háirithe.  Má chinntear táille a ghearradh, caithfear é sin a chur in iúl don té a rinne an iarraidh.  I gcásanna dá leithéid, ba cheart don táille sin a bheith coibhéiseach leo siúd a fhorordaítear sna rialacháin um Shaoráil Faisnéise.

Tá an té a ainmnítear chun déileáil leis an IRÁS freagrach as cibé bearta is gá a ghlacadh chun an áit a gcoinnítear na sonraí a shainaithint agus a aimsiú, agus aird faoi leith ar an méid seo a leanas:

· Na córais leictreonacha agus córais comhdaithe láimhe ar fad agus aon phróiseálaithe sonraí tríú páirtí (m.sh. PeoplePoint) ina bhféadfaí sonraí pearsanta ábhartha a choinneáil freisin;
· Foirmeacha eile de shonraí struchtúrtha (m.sh. bunachar sonraí) agus sonraí neamhstruchtúrtha (m.sh. ríomhphoist agus cáipéisí Word) ar fud raon córais comhdaithe leictreonacha agus bunaithe ar pháipéar.  

Nuair a aimsítear na sonraí pearsanta ábhartha ar fad, ullmhaíonn an t-oifigeach freagrach ríomhphost cumhdaigh nó litir freagartha.  Braithfidh an fhormáid ina seoltar cóipeanna de na sonraí pearsanta féin ar nádúr agus líon na sonraí.  D’fhéadfadh go mbeadh cóipeanna iomlána de na taifid, cóipeanna folaithe, nó tábla ar leith ina leagtar amach na sonraí pearsanta a choinnítear i gceist leis.  

Má dhéantar an iarraidh go leictreonach, ba cheart an fhreagairt a chur ar fáil i bhfoirm leictreonach a úsáidtear go coitianta, mura n-iarrann an t-ábhar sonraí a mhalairt, agus caithfear faisnéis a chur ar fáil i bhfoirm atá “intuigthe agus a bhfuil rochtain éasca uirthi”, ionas go mbeidh duine aonair in ann féachaint ar a sonraí agus iad a thuiscint.

[bookmark: _Toc143761386][bookmark: _Toc21360759][bookmark: _Toc189690376]4. Róil agus freagrachtaí
[bookmark: _Toc143595815][bookmark: _Toc143761387][bookmark: _Toc189690377]4.1 Úinéir an Bheartais
Tá úinéir an bheartais, an tOifigeach Cosanta Sonraí sa chás seo, freagrach as beartais maidir le Cosaint Sonraí a fhorbairt.

[bookmark: _Toc143595816][bookmark: _Toc143761388][bookmark: _Toc189690378]4.2 An tOifigeach Cosanta Sonraí
Féadfaidh an tOifigeach Cosanta Sonraí a shainaithint gur gá an beartas seo a athbhreithniú agus cuirfear é sin in iúl don Fhoireann Ardbhainistíochta. Cuirfidh an tOifigeach Cosanta Sonraí aon bheartas nuafhorbartha nó leasaithe faoi bhráid na Foirne Ardbhainistíochta. Tá rochtain dhíreach ag an Oifigeach Cosanta Sonraí ar an bPríomhfheidhmeannach agus ar an bhFoireann Ardbhainistíochta chun críocha tuairiscithe RGCS, más gá.

[bookmark: _Toc143761389][bookmark: _Toc143595817][bookmark: _Toc189690379]4.3 An Fhoireann Ardbhainistíochta
Déanfaidh an Fhoireann Ardbhainistíochta aon bheartas nuafhorbartha nó leasaithe a fhaigheann sí ón Oifigeach Cosanta Sonraí a athbhreithniú agus a cheadú.  
[bookmark: _Toc143595819][bookmark: _Toc143761391][bookmark: _Toc189690380]4.4 Baill foirne aonair
Caithfidh baill foirne aonair cloí leis an mbeartas seo agus tá siad freagrach as gach beartas atá ábhartha dá róil a léamh agus a chomhlíonadh.
[bookmark: _Toc143761392][bookmark: _Toc189690381]5. Sainmhínithe
Tugtar sraith sainmhínithe de na príomhthéarmaí faoi chosaint sonraí/RGCS sa Bheartas Cosanta Sonraí le haghaidh an Choimisiúin. 
[bookmark: _Toc143761393][bookmark: _Toc189690382]6. Cur i bhFeidhm agus Oideachas
Má theastaíonn oiliúint agus oideachas chun an beartas inmheánach seo a chur i bhfeidhm, cuirfidh úinéir an bheartais i bhfeidhm iad i gcomhar leis an Aonad Foghlama agus Forbartha. Déanfaidh an bainisteoir líne áitiúil agus an tAonad Foghlama agus Forbartha taifid oiliúna a choimeád.  Má bhíonn aon deacracht ag ball foirne an beartas seo a thuiscint nó a chur i bhfeidhm, ba cheart dóibh sin a chur in iúl dá mbainisteoir líne láithreach.  
[bookmark: _Toc143761395][bookmark: _Toc21360768][bookmark: _Toc189690383]7. Cáipéisí gaolmhara
[bookmark: _Toc21360769][bookmark: _Toc143761396][bookmark: _Toc189690384]7.1 Treoirlínte 
Chuir an Coimisiún um Chosaint Sonraí treoirlínte i dtoll a chéile faoi chearta daoine aonair a chabhróidh le tabhairt faoi IRÁS agus is féidir teacht orthu trí: Treoirlínte an Choimisiúin um Chosaint Sonraí faoi IRÁSanna.
[bookmark: _Toc21360771][bookmark: _Toc143761399][bookmark: _Toc189690385]7.2 Beartais Cosanta Sonraí Eile
Ba cheart an beartas seo a léamh i gcomhar le Beartas Cosanta Sonraí foriomlán an Choimisiúin.
[bookmark: _Toc143761400][bookmark: _Toc143677055][bookmark: _Toc189690386]9. Teagmhálaithe
Ba cheart aon cheist faoin mbeartas seo a chur faoi bhráid an Oifigigh Cosanta Sonraí (dataprotection@electoralcommission.ie).

[bookmark: _Toc143761401][bookmark: _Toc143677056][bookmark: _Toc189690387]10. Meastóireacht agus Athbhreithniú
Déanfaidh an tOifigeach Cosanta Sonraí athbhreithniú go rialta ar an mbeartas seo chun comhlíontacht a chinntiú, agus cuirfear na torthaí in iúl don Fhoireann Ardbhainistíocht lena mbreithniú agus chun bonn eolais a chur faoi fhorbairt beartas amach anseo.


[bookmark: _Toc143761402][bookmark: _Toc189690388]Aguisín 1 – Foirm Iarrata ar Rochtain ó Ábhar Sonraí

An Coimisiún Toghcháin – Foirm Iarrata ar Rochtain ó Ábhar Sonraí

Iarratas ar Rochtain ar Shonraí Pearsanta faoin Rialachán Ginearálta maidir le Cosaint Sonraí 2018.

Tabhair faoi deara:

1. Ní mór go mbeadh cruthúnas aitheantais faoi iamh leis an bhFoirm Iarrata seo ar Rochtain ó Ábhar Sonraí.
1. Sa chás gur ríléir go bhfuil iarraidh gan bhunús, iomarcach, athdhéantach nó nuair a iarrtar níos mó ná cóip amháin, d’fhéadfadh táille a bheith i gceist.

	
Cuid 1 – Sonraí an Ábhair Sonraí (an té atá i mbun na hiarrata)




Sonraí Teagmhála (i mbloclitreacha):

Ainm Iomlán: __________________________________________________________________

Seoladh: ___________________________________________________________________

__________________________________________________________________

___________________________________________________________________

Éirchód: 

___________________________________________________________________

Uimhir Ghutháin: 

___________________________________________________________________

Seoladh Ríomhphoist (más cuí): 

___________________________________________________________________

	
Cuid 2 – Mionsonraí na hIarrata



Tabhair breac-chuntas ar mhionsonraí na sonraí atá á lorg.

______________________________________________________________________________________________________________________________________
______________________________________________________________________________________________________________________________________
_________________________________________________________________________________________________________________________________________________________________________________________________________
_________________________________________________________________________________________________________________________________________________________________________________________________________
_________________________________________________________________________________________________________________________________________________________________________________________________________


Tabhair an tréimhse dá bhfuil na sonraí á lorg le fios.

_________________________________________________________________________________________________________________________________________________________________________________________________________


Chun cabhrú leis na sonraí a iarrtar a aimsiú, tabhair sonraí faoi do phlé leis an gCoimisiún Toghcháin roimhe seo (m.sh. sonraigh an réimse/na réimsí lena raibh tú i mbun comhfhreagrais/na cineálacha iarratas a rinne tú, agus mar sin de).

_______________________________________________________________________________________________________________________________________________________________________________________________________________________________________________________________________________________________________________________________________________
______________________________________________________________________________________________________________________________________


Tabhair aon uimhir thagartha a bhaineann le do theagmháil leis an gCoimisiún.

_________________________________________________________________________________________________________________________________________________________________________________________________________

	
Cuid 3 – Céannacht a Fhíorú




Chun go bhfíoróimis do chéannacht (d’aitheantas), tabhair na sonraí seo a leanas:

1. cóip de chruthúnas aitheantais ar a bhfuil grianghraf (cárta Seirbhísí Poiblí/pas/ceadúnas tiomána) agus 
1. cóip de bhille fóntais nó litir Rialtais a fuarthas le deireanaí.


	


Cuid 4 – Modh Cumarsáide 

Iarraim ort an comhfhreagras ar fad a bhaineann leis an iarratas seo a chur ar aghaidh chuig: 
Ticeáil de réir mar is cuí 


An Seoladh Poist thuasluaite   


An Seoladh Ríomhphoist thuasluaite


Cuid 5 – Dearbhú

	



Dearbhaím go bhfuil an fhaisnéis ar fad a thug mé ar an bhfoirm seo fíor agus iomlán ar feadh m’eolais.


Síniú an Iarrthóra 	_____________________________________


Dáta 				_____________________________________

Seol an fhoirm chomhlánaithe ar ríomhphost chuig: dataprotection@electoralcommission.ie

Nó sa phost chuig: 

An tOifigeach Cosanta Sonraí
An Coimisiún Toghcháin
Caisleán Bhaile Átha Cliath, 
Baile Átha Cliath 2.
D02 X8X8

Tá tuilleadh eolais ar fáil ón gCoimisiún um Chosaint Sonraí ar a shuíomh gréasáin: www.dataprotection.ie. Is féidir dul i dteagmháil leis an gCoimisiún um Chosaint Sonraí ar an nguthán ar 1890 252231 nó trí ríomhphost a chur chuig info@dataprotection.ie.


SEICLIOSTA

	1.
	An bhfuil an Fhoirm Iarrata ar Rochtain ó Ábhar Sonraí comhlánaithe ina hiomláine?
	TÁ/NÍL

	2.
	An bhfuil dearbhú na foirme sínithe agus dátaithe? 
	TÁ/NÍL

	3.
	An bhfuil cruthúnas aitheantais le grianghraf faoi iamh?
	TÁ/NÍL

	4.
	An bhfuil cóip de bhille fóntais/litir Rialtais a fuarthas le deireanaí faoi iamh?
	TÁ/NÍL





Foirm Iarrata ar Rochtain ó Ábhar Sonraí
Fógra Príobháideachais
1. Bailíonn an tOifigeach Cosanta Sonraí sa Choimisiún Toghcháin na sonraí a thugann tú ar an bhfoirm seo.  Is é an rialaitheoir sonraí don fhaisnéis a thugann tú an Coimisiún Toghcháin.   Is iad sonraí teagmhála an rialaitheora sonraí:

An tOifigeach Cosanta Sonraí
An Coimisiún Toghcháin
Caisleán Bhaile Átha Cliath, 
Baile Átha Cliath 2.
D02 X8X8
Ríomhphost – dataprotection@electoralcommission.ie 

2. Féadfaimid na sonraí pearsanta a thugann tú ar an bhfoirm seo a úsáid chun freagairt do d’iarraidh ar rochtain ó ábhar sonraí.
3. Is é an bunús dlí atá againn chun na sonraí sin a bhailiú agus a phróiseáil an Rialachán Ginearálta maidir le Cosaint Sonraí 2016/679.  
4. Stórálfar na sonraí pearsanta a thugtar anseo go slán ar fhreastalaithe an Choimisiúin.
5. Is féidir dul i dteagmháil leis an Oifigeach Cosanta Sonraí faoi aon cheist a bhaineann leis an bhfoirm seo ar dataprotection@electoralcommission.ie.
6. Coimeádfar na sonraí sin de réir ár n-oibleagáidí coimeádta sonraí. 
7. Tá sé de cheart agat aon mhíchruinneas i do shonraí a cheartú.  Chun é sin a dhéanamh, ba cheart duit scríobh chuig an Oifigeach Cosanta Sonraí ag an seoladh thuasluaite ag 1, agus cuntas a thabhairt ar na míchruinnis atá le ceartú.
8. Tá sé de cheart agat, nuair is cuí, scriosadh do shonraí agus/nó srian ar phróiseáil do shonraí a fháil, chomh maith leis an gceart cur i gcoinne phróiseáil do shonraí.  Anuas air sin, tá sé de cheart agat gearán a chur faoi bhráid an Choimisiúin um Chosaint Sonraí.  Tá tuilleadh sonraí faoi do chearta cosanta sonraí ar fáil i bhFógra Príobháideachais Cosanta Sonraí an Choimisiúin Toghcháin atá ar fáil ar shuíomh gréasáin an Choimisiúin, www.electoralcommission.ie. 

